
Wɔc̄hā Mwɔc̄hā ku̍ Abīɛhɔ 





Yoō ba̍la wɔnya yī ɛbɛ ̍re ̍lɛya. 

E̍ tū ɔc̄hī  yī ɔcha la ɔyɔȳɛ. 

Ɛbɛ oligbig̍bo̍ nīi e ̍yɛ ganyɔ ̄an̍ɛ. 

Ɔ̄chī yī ɛyɛ de ngma̍ gbajɛ la ɔyɔȳɛ. 

Yoō Bal̍a Wɔnya Yī Ɛbɛ ̍ 



E̍ nyɔ ̄la obūrɔɔ̍c̄hī yī ɛyɛ ɔla̍ā. 

Wɔnya yī ɛbɛ ̍tū iho̍ yī ɛbɛ ̍mwɛbɛ. 

O̍ de iho̍ ɔla̍ā wā che la agbīihi. 

E̍ yɛ ma̍ la ɔpɔp̄ū chii̍ ̍ma̍, 

E̍ de kpo̍ ku̍ lɛmiyɛ. 

Wɔnya yī ɛbɛ ̍pra̍a tū la a̍chi ̍la oro̍ōre.̍ 

O̍ i ̍de abɔ ̄gwō ojōre ̍yī agbīihi we ̍ni.̍ 

Yoō i ̍chī re ̍a̍chi ̍mɛ ni.̍ 

O̍ i ̍gba̍a ē bī iho̍ mɛ ni.̍ 



Ukpoku̍ ka̍ta̍ nīi o̍ de hra̍ la angūu an̍ɛ. 

Lɛmiyɛ i ̍chī bī ɔ ̍lɛhi ni.̍ 

O̍ de ukpoku̍ pla re.̍ 

O̍ i ̍chī tu̍ ɔ ̍ga ikpāarɔ ni.̍ 

Yoō de ku̍ lɛmiyɛ ɔlamu ɔlamu. 

Wɔnya yī ɛbɛ ̍re ̍ac̍hi ̍de jɛ ̄ɔ ̍mɛ.̍ 

O̍ nū lipu̍ bāa ajɛ ma̍. 



Yoō ba ɔ ̍ojōre ̍yī agbīihi. 

O̍ ka ɔl̍ɔ ge ̍bī kɔ ̄ojōre ̍yī agbīihi 

de anu̍ gɛ/. 

Ɔ̍lɔ chī bī yɛ aa̍ ē re ̍a̍chi ̍mɛ.̍ 

Wɔnya yī ɛbɛ ̍ɔya anu̍, ɔl̍ɔ ge ̍chu̍chu̍u! 

Wɔnya yī ɛbɛ ̍ka oji ̍nīi ɔlɔ i ̍bī 

iyī ɔl̍ɔ ni?̍ 

O̍ ka anɔl̍ɔ i ̍ē bī iho̍ mɛ ni.̍ 

Ɔ̍lɔ chī jo̍ōkū in̍gɔɔ̍. 

Wɔnya yī ɛbɛ ̍ka anɔl̍ɔ ya̍ ɔl̍ɔ an̍ɛ? 

Ojōre ̍ɔl̍ɔ i ̍ge ̍ē jɛ ̄anu̍ ni.̍ 



E̍ yɛ ma̍ la ɔpɔp̄ū chii̍ ̍ma̍, 

E wā ge ̍gbajɛ ga oko̍o yī lɛkpa ɔha̍. 

Yɛjɛ gbo afrɔ yɛ amu mɛ.̍ 

O̍ rɛ ̄puu che wɔnya yī ɛbɛ ̍ɔgu. 

Wɔnya yī ɛbɛ ̍yɛ amu ē dɛ ̄hī yoō mɛ.̍ 



Yoō ɔɔn̍ɛ ̍anu̍, ɔl̍ɔ ge ̍tu̍ wā gɛ! 

Yoō ka anɔl̍ɔ i ̍yɛ abɔɔ̍ ni.̍ 

Ɔ̄chɛ ore ̍ojōre ̍lōri ̍yī ɔl̍ɔ ge ̍

nu unu lōri ̍yī ɔl̍ɔ kpa̍a. 

Ɔ̍lɔ ge ̍rɛ brii. 

Yoō de gwa̍ ɛnya hī wɔnya yī ɛbɛ.̍ 

Yɛjɛ de wɔnya yī ɛbɛ ̍ku̍ re.̍ 

Wɔnyɛ yī ɔjā i ̍lɛ ɔpiy̍abuna ni.̍ 



Yɛnū Bal̍a Olomu̍kpɛ 

Olomu̍kpɛ ga wɔtɛ ̍ɔtɔɔ̍t̄a̍. 

O̍ bī ɔlɔɔ̍bahɛ bal̍a u̍kpāā. 

O̍ chɛ ̄ga lɛkpa ɔha̍ ma̍, o̍ ma̍ ikpo̍ 

yī yɛnū yɛm̄ɛm̄ɛ.̄ 

E̍ ē gɔḡa gaā ge ̍ē gwa̍ yenyi. 

Yenyi rɛ abɔɔ̍ la u̍tu yī ɔchi ̍ɔha̍. 

Olomu̍kpɛ ̄pīya trɛb̍a la u̍tu yī ɔchi ̍ɔla̍ā pii̍.̍ 

Igbo̍ nīi o̍ ba̍ ma̍ chii̍ ̍ma̍, o̍ ma̍ wa̍ ɔpɔɔ̄pɛ.̄ 



Yɛnū yɛ amu mɛ.̍ 

E̍ de yenyi gwa̍ wa̍a̍ ma̍, e ̍de wɔkpa ̍

yī ɛbɛ ̍yī wā gba trɛb̍a. 

E̍ de pīya āchɛɛ̄chɛ ɔpɔɔ̄pɛ.̄ 

E̍ pīya yī lihī tū ikpo̍ ba̍la āchɛɛ̄chɛ. 



Olomu̍kpɛ ̄trɛb̍a abɔɔ̍ kpɔɔ̍ ̍ē ma̍ wā. 

E̍ pīya lihī chac̍ha ̍ ɔjā yī wā. 

Ɔlɛ omu̍kpɛ ̄ngma̍ yɛchɛ ge ̍de wɔkpa ̍

yī yɛnū ɔha̍ wī. 

Olomu̍kpɛ ̄ngmɛɛ̍chɛ ge ̍de wɔkpa̍  

yī yɛnū ɔha̍ wu̍. 

Wɔkpa̍ yī yɛnū nīi hi ɔ ̍ɔtū 

ka̍ka̍ ma̍ nɛ. 

O̍ de nāa trɛb̍a la lɛkpa. 

O̍ ka ɛl̍ɛ ge ̍ē ya̍ kana̍ ic̍hɛ kpa̍a ma̍? 

Anɔl̍ɔ hɔ ̄amu ge ̍ē ma̍ ɛl̍ɛ ic̍hɛ. 

Olomu̍kpɛ ̄gbaa̍ pīya ta̍ lɛb̍a abɔɔ̍ ē 

gbeyī yī wā. 



E̍ cha kwɛ kwɛ kwɛ yɛ amu mɛ.̍ 

Olomu̍kpɛ ̄ta̍ lɛhu̍ ba̍ ajɛ gba̍a̍. 

Ɔnyɔnyɛ ē wu̍ wɔkpa̍ yī nū ru. 

E̍ ge ̍de ru ma̍, e ̍ē de ē pīya ɛbɛ ̍ɔpɔɔ̄pɛ.̄ 

Yɛnū ūkpo̍he i ̍ma ̍wɔkpa̍ yī nū gɛ ni.̍ 

Aɛn̍ɛ ̍yī nū gāla̍ bal̍a anu̍. 

E̍ i ̍ma̍ ɔ ̍ni.̍ 

O̍ i ̍je ̍ɔkɔ gɛ ni.̍ 

Aɛn̍ɛ ̍yī nū ka aɛl̍ɛ ge ̍ē pīya hī ɔl̍ɔ/. 

E̍ hɛ ̍ib̍i kadō kadō pīya hī ɔ.̍ 

O̍ de ya̍ rɛ la wɔkpa̍ yī ɔchɛɛ̄chɛ la iyē. 



O̍ dɛ,̄ o̍ dɛ,̄ o̍ i ̍wu̍ lɛgba ni.̍ 

Olomu̍kpɛ ̄ngma̍ hɛ ̍ɔ ̄gbɛgbɛlɛ. 

O̍ che ɔ ̍ikpo̍ ka ɔl̍ɔ - oji ̍nɛ? 

O̍ i ̍yɛ ge ̍ē chɛ ̄ka ni.̍ 

Olomu̍kpɛ ̄ka ɔl̍ɔ ge ̍ka de anu̍ ji. 

Anɔl̍ɔ i ̍ge ̍ē ka lɛlɛl̄ā de ɔc̄hɔc̄hɛ ni.̍ 

Ɔyi ̍a̍chaā̍nyā ka anɔl̍ɔ - ɛbɛ ̍nɛ. 

Anɔl̍ɔ - yɛnū nɛ. 

Wɔkpa̍ yī anɔl̍ɔ pīya bi.̍ 

Olomu̍kpɛ ̄ɔl̍ɔ ma̍ ɔl̍ɔ? 

Olomu̍kpɛ ̄ka ɔl̍ɔ ge ̍ē blaa̍ anu̍? 

Yɛnū ka anɔl̍ɔ i ̍ge ̍ē bla̍a ɔl̍ɔ ni.̍ 



Ɔ̍lɔ ge ̍ē cha̍ anu̍ ɛcha̍. 

Olomu̍kpɛ ̄ka ɔl̍ɔ ge ̍īchāha̍ īchāha̍. 

Yɛnū ka ɔl̍ɔ ɔnyā yī ɔl̍ɔ bɛɛ̍? 

Olomu̍kpɛ ̄ka anɔl̍ɔ i ̍ge ̍ē chɛ ̄ni.̍ 

O̍ de chɛ ̄bɛɛ̍n̄ɛ.̄ 

O̍ ka anɔl̍ɔ ge ̍ē blāa ɔl̍ɔ. 

O̍bū anɔl̍ɔ ge ̍ē ya̍ kana̍ gɛ! 

Otu̍ odwɔb̄i ̍ɔl̍ɔ chī bī anu̍ rɛ ma̍ a̍ nɛ. 

O̍ de pīya ɔnyānū bɛɛ̍n̄ɛ.̄ 

E̍ tū ikpo̍ cha wā la wɔlɛ ̍la wɔk̄ā wɔk̄ā. 

Āchɛ che ɔ ̍ikpo̍ ka ɔl̍ɔ wu̍ ɔnyā? 

O̍ de chɛ.̄ 



Ɔ̍lɔ wu̍ bū la aba̍? 

O̍ i ̍chɛ ̄ka ni.̍ 

O̍ de ta̍ ɔnyā yī nū wɔlɛ ̍lɛb̍a kpa̍a. 

Ɔnyā onīpīpɛ ̄blaa̍ anu̍ gbajɛ la lɛyi ̍igwo̍. 

O̍ ma ayi ̍ahu̍ ɛta̍ de ɔ.̍ 

Angrɔɔ̄ chac̍ha̍ nɛ. 

Ɔnyā ɔrāarāa i ̍ma ɔyi ̍ni.̍ 

Īchāha̍ ɔnyā ɔrāarāa ra̍ ɛm̍wɔ ̄de 

ɔbu̍ūnū. 

O̍ ka anɔl̍ɔ da ɔl̍ɔ o̍be yī u̍ku̍rɔ.̍ 

O̍ de ɛm̍wɔ ̄gwa̍ chac̍ha̍. 

Ɛm̍wɔ ̄wīya ɔ ̍gbaa̍̍. 

Ɔnyā yī nū ɔrāarāa la̍ ɔ ̍wɔk̄ā bɛɛ̍n̄ɛ.̄ 



O̍ ka ɔl̍ɔ u̍tu wu̍ ɔnyā nūma̍ bū la aba̍/? 

Olomu̍kpɛ ̄ka ɔnyā ɔlaā̍ ɔl̍ɔ-yɛnū nɛ. 

Ɔ̍lɔ i-̍ɔc̄hɛɛ̄chɛ ni.̍ 

Ɔ̄chī de bū hwa, ɔlɛ omu̍kpɛ ̄pīya yī yɛrɔ.̄ 

Ɔ̄chī de bū hwa, olomu̍kpɛ ̄pīya yī yɛrɔ.̄ 

Ayi ̍yī nū tū ikpo̍ ba̍la anu̍ ga yɛrɔ ̄an̍ɛ. 

Anyā yī nū gblāa amu la wɔlɛ.̍ 

Ɔnyā ɔrāarāa bū la apɔ ̄la ɔmɛpa bɛɛ̍n̄ɛ.̄ 

O̍ praa̍ anu̍ ɛcha̍ ka ɔl̍ɔ u̍tu bū la aba̍? 

Ɛbɛb̍ɛ ̍la ɛbɛ ̍ɔl̍ɔ ge ̍ē ka ɛlā tāa anu̍? 

Ɔ̍lɔ-yɛnū kee̍ ̍nīi ɔbu̍yī anu̍ ɔl̍ɔ ē 

ngmo̍ ma̍ nɛ. 

Ɔ̍lɔ u̍tu bū la aba̍ ge ̍che? 



Ɔ̍lɔ ge ̍ga amu hī anu̍ ɔyi ̍yī  

ɔchwɔl̄ɛ ̍īkprī ! 

Ɔnyā onīpīpɛ ̄ko̍ōkū hɔ ̄abɔɔ̍ ē  

ma̍ yɛm̍a̍ ji bɛɛ̍n̄ɛ.̄ 

O̍ nīichō ga okwihi yī wɔlɛ.̍ 

O̍ hu aru̍ yī ɛbɛ ̍yī nū, o̍ de ru. 

O̍ de pīya yɛnū ɔpɔɔ̄pɛ.̄ 



O̍ pīya kpa̍ta̍ la ɛnya chrɔ ̍ 

ga yɛrɔ ̄yī ɔbu̍ūnū. 

O̍ ma̍ ayi ̍yī nū ma,̍ o̍ pīya otrii̍hi 

kpa̍ta̍ dra̍ ɔnyɔnyɛ. 

E̍ de pīya yɛnū chichi. 

Ɔbu̍ yī nū ka ɔl̍ɔ ge ̍hwɔɔ̍ hwɔɔ̍! 

Ɛl̍ɛ ge ̍ku̍ chiy̍ɛ o̍bū, ɔl̍ɔ - oji ̍nɛ? 

Ɔnyā yī nū ka ɔl̍ɔ ge ̍īchāha̍ īchāha̍. 

Ɔnyā yī ɔl̍ɔ de anu̍ nū mɛ.̍ 

Ɔ̍lɔ ge ̍hɔ ̄lɛhi. 

Anu̍ ɔl̍ɔ ka gba̍a gba̍a!  



Olomu̍kpɛ ̄cha wā la wɔlɛ ̍la  

lɛgba la oko̍o. 

O̍ ka ɔnyā yī anu̍ yī wɔlɛ ̍ɔl̍ɔ ge ̍pīya! 

Ɔ̍lɔ de anu̍ ngmo̍ mɛ.̍ 

Anɔl̍ɔ i ̍gba̍a ma̍ ɔyi ̍gɛ ni.̍ 

O̍ de ɔnyā yī wɔlɛ ̍nū. 

Ɔ̍lɔ de ɔnyā yī anu̍ nū an̍ɛ. 



Ɔnyā yī nū de iho̍ kpo̍ yɛnɔ puu. 

 Ɔba̍yū nū de kū wɔgba. 

 O̍ i ̍chɛ ̄ka ɛlɛl̄ā yī lipu̍ yī nū 

 de ɔc̄hɔc̄hɛ gɛ ni.̍ 

 O̍ ka ya̍nya ɔl̍ɔ ē bīya wɔlɛ.̍ 



Ic̍hic̍hɛ ɔha̍, lɛmiyɛ ya̍ uchē. 

Uchē ka ɔyi ̍yi ̍anɔl̍ɔ ge ̍ga wɔlɛ.̍ 

Ɔ̍lɔ ge ̍gāa ge ̍kwɔgu yī ojōre ̍

bī wā. 

Uchē Bal̍a Ugūɔbahɛ 



Ɔyi ̍yī uchē  pīya ɔpɔɔ̄pɛ ̄ga wɔlɛ.̍ 

O̍ haā̍bɔ ̄daa ga ajɛ. 

O̍ ko̍o̍ la ɔyi ̍yī ugūɔbahɛ. 

Ɛn̍ɛ ̍yī ugū i ̍ka lɛlɛl̄ā ni.̍ 

O̍ ma̍ ɔ ̍kpɔɔ̍ ̍ɔjā yī nū. 

Ɔyi ̍yī uchē pīya la ɛbɛ ̍ga wɔlɛ.̍ 



O̍ cha ma̍, ɛn̍ɛ ̍yī nū hīya anu̍. 

O̍ ka ɔl̍ɔ ibu̍ darigbek̍ē ɔyi ̍yī anu̍! 

Ɔ̍lɔ cha mɛ/̍? 

O̍ de chɛ.̄ 

Ɛn̍ɛ ̍yī nū che ɔ ̍ikpo̍ ka, ɛbɛ  

ɔl̍ɔ lɛ kana̍? 

Ɛn̍ɛ ̍yī ugū nūma̍ ɔl̍ɔ ka kana̍? 

Kɛɛ̄,̍ ɔl̍ɔ i ̍hɔ ̄la wɔlɛ ̍ni?̍ 

O̍ ka ɛn̍ɛ ̍yī ɔl̍ɔ hɔ ̄abɔɔ̍ kaa. 

Ɔ̍lɔ i ̍ya̍ kwiy̍ɔ ni.̍ 

Ɔ̍lɔ rɛ abɔɔ̍ ē ma̍ anu̍ cho̍cho̍ ji. 

Uchē ka ɔl̍ɔ ge ̍hɔɔ̍! 

Ɔyi ̍ɔc̄hɛ ligbo̍ ligbo̍! 



Ɔ̍lɔ de ku̍, ɛn̍ɛ ̍yī ɔl̍ɔ i ̍ka ɛlɛl̄ā ni?̍ 

Uchē ka ɔc̄hɛ ɔl̍aā̍, ɔl̍ɔ la 

uhuhwi. 

Ɔ̍lɔ bī lɛlā ɔha̍ abɔɔ̍ la ūkpɔt̄ū. 

Nɛn̄i ̍ɔl̍ɔ ge ̍ka lɛlā ɔha̍. 

Ɔyi ̍yī anu̍, ɔl̍ɔ ge ̍chihihi la 

ɔyi ̍ge ̍de ɔl̍ɔ. 

Anu̍ ɔl̍ɔ i ̍tū oko̍o ni.̍  



Ɔtɔc̄hik̍pɔk̄pɔ ̄ɔl̍ɔ ka lɛlā yī lipu̍ 

ɔl̍ɔ ga iyī yɛchɛ. 

Anɔl̍ɔ i ̍je ̍ūkpɔt̄ū yī ɔl̍ɔ ni.̍ 

Ɔyi ̍yī anu̍ ɔl̍ɔ ge ̍kwɔgu yī ojōre ̍ 

ɔha̍ bī wā. 

Ɔyi ̍yī nū pīya ɔpɔɔ̄pɛ ̄ga wɔlɛ.̍ 



O̍ de ɔyi ̍ yī ugūɔbahɛ kū la ajɛ de ɔ.̍ 

O̍ pīya abɔ ̄kpa̍ta̍ ko̍o̍ la ɔyi ̍

 yī ugū ɔlamu. 

Ɛn̍ɛ ̍yī ugū cha̍cha ̍ga ma̍, 

cha̍cha̍ ga ma̍ la ohwee̍ la ohwee̍. 

Ɔyi ̍yī uchē pīya la anu̍ kpɔɔ̍.̍ 

O̍ gbajɛ ga wɔlɛ ̍la ɛbɛ ̍yī wā/ 

Ɛn̍ɛ ̍yī nū che ɔ ̍ikpo̍ ka, ɛbɛ ɔl̍ɔ 

 lɛ kana̍ gɛ? 

O̍ ka ɛbɛ ɔl̍ɔ hwɔhi. 

Ɛnya ɔl̍ɔ jɛ ̄anu̍ gba̍a̍. 

Ɛn̍ɛ ̍yī ɔl̍ɔ nū anu̍ ɛnya la ohwee̍ ohwee̍. 

Anɔl̍ɔ ga pīya kpɔɔ̍.̍ 



Ɛn̍ɛ yī uchē ka ɛbɛ ̍oro̍ōre ̍ɔl̍ɔ bī ma̍ an̍ɛ. 

Onūma̍ aɛl̍ɛ ge ̍re ̍ma̍ ɔl̍ɔ ge ̍ē ba aa ̍

la lipu̍. 

Wu̍chē yī ɔla̍ā nīi uchē ba̍la wɔgɔ i ̍chɛ ̄

nāa ɔyi ̍yī ugūɔbahɛ ni ̍an̍ɛ. 

E̍ ka aɛl̍ɛ i ̍je ̍ūkpɔt̄ū yī ɔl̍ɔ ni.̍ 

Ɔ̍lɔ bī lɛlā ɔha̍ la ɔtū abɔɔ̍. 

Ɔ̄chɛ ik̍a lɛlā la oko̍o ni ̍ɔl̍ɔ lɛ uhuhwi. 



Yarinyan̍yā ku̍ ta ̍bū wā. 



Ɔgabīɛhɔ Bal̍a Yarinyan̍yā 

Ik̍rɛɛ̍miyɛ gbo waa̍̍ ji la lɛyi ̍ɔha̍. 

Ɔga i ̍lɛ ojōre ̍ni.̍ 

O̍ i ̍je ̍lɔkɔ nīi o̍ ge ̍ē ya̍ ma̍ ni.̍ 

Ɔnyāku̍ ɔnyā ɔha̍ lɛ ojōre ̍kpɛɛ̍ ji. 

Ik̍rɛɛ̍miyɛ i ̍gbo ga wɔlɛ ̍yī nū ni.̍ 

Ɔga de ɛbɛ yī ɔnyā ɔla̍ā pīyɛ ̄ma̍, 

o̍ ē tɔɔ̍t̄a̍ yaha ē ganyɔ.̄ 

Ɔnyā ɔl̍aā̍ ge ̍he ojōre ̍ma̍, 

o̍ i ̍kɔ ̄de ɔga ni.̍ 



O̍ ē de re ̍chac̍ha̍. 

Lɛmiyɛ i ̍chī bī ɔga lɛhi ni.̍ 

O̍ i ̍je ̍lɔkɔ nīi o̍ ge ̍ē ya̍ ma̍ ni.̍ 

Ic̍hic̍hɛ ɔha̍, ɔga ganyɔ.̄ 

Ɔnyā ɔlaā̍ he wɔna̍ rɛ abɔɔ̍ ē re.̍ 

Abahi ̍ohu yenyi mu ɔrɔ.̄ 



Ɛbɛ ̍yī yɛchɛ mu ɔrɔ ̄kpa̍a. 

Ɔnyā ɔlaā̍ de wɔna̍ re ̍cha̍cha̍. 

O̍ de hī līkpō ūkpo̍he kat̍a̍. 

Ɔga ka līkpō ūkpo̍he ɔlaā̍ pii̍ ̍ma̍, 

anɔl̍ɔ ba̍la ɔl̍ɔ ge ̍ē yɛ a̍nɛ. 

Ɔnyā ɔlaā̍ de līkpō ɔla̍ā ku ɔrɔ.̄ 

O̍ kpo̍ abahi ̍che ɔ ̍lɛhu̍ chwānyīī. 

Igbo̍ nīi o̍ bī ɔ ̍yɛ gāa oko̍o ma̍, 

ɔga ko̍o̍ la wɔna̍ ɔla̍ā ɔpɔɔ̄pɛ.̄ 

O̍ rɛ ̄la anu̍ ga a̍chi.̍ 

O̍ bu lɛḡɔ ̄de wɔna ̍nyi. 



O̍ ka wɔna̍ ɔl̍ɔ ge ̍chu̍chu̍u! 

Ichi ̍ɔl̍ɔ jɛ ̄anu̍ lɛhu̍ yī ɔl̍ɔ. 

Ɔ̄chī ɔmɛta̍, ɔl̍ɔ ge ̍bū. 

Ɔ̄chī ɔmɛta̍, wɔna̍ bū tii rɛ abɔɔ̍. 

Wɔna̍ de jɛ.̄ 

O̍ wa̍ la abahi ̍la lɛhu̍ chac̍ha̍. 

Ɔga wā la wɔlɛ ̍ge ̍de ɔna ta̍. 

O̍ ka ɔc̄hɔc̄hɛ ɔl̍ɔ ge ̍ee̍ ga ga ac̍hi ̍

ɔlaā̍ gɛ ni ̍ko̍ō! 

Ɛbɛ ̍okw ɔc̄hɛɔɔ̄c̄hɛ tū abɔɔ̍! 

Āchɛ de kpo̍ tū uhwi yī a̍chi ̍ɔla̍ā bɛɛ̄n̄ɛ.̄ 



Wɔna̍ de pīya la oro̍ōre ̍ma̍, ɔga ē yɛ 

la ɔc̄hī , yɛ la ɔn̄ɛ ̄la oro̍ōre.̍ 

Ic̍hic̍hɛ ɔha̍, ya̍chic̍hi ̍ɔnyā yī ɔga 

ku ɔbu̍ū la u̍tu̍tu ga a̍chi.̍ 

O̍ de ɛbɛ ore ̍ojōre ̍yī ɔga pīyɛ.̄ 

O̍ pīya cho̍cho̍ wā la wɔlɛ.̍ 

Ɔga i ̍ma̍ ɔ ̍ni.̍ 

Ɔ̄chī ɔmɛpa, ɔnyā yī nū bōbū ga ac̍hi.̍ 

O̍ bī obrib̍ri ̍ɔnɔk̄ɔk̄ū. 

O̍ de wɔna̍ ngmlaa̍ chac̍ha̍ la ichō. 

O̍ mu obrib̍ri ̍jig̍ba̍a̍ wā la ichō. 

O̍ ka anɔl̍ɔ i ̍ge ̍ē wā mɔc̄hī mɔc̄hī mɛ ni.̍ 



O̍ de ɔjā yī nū ku̍ kɔkɔ ge ̍ta̍ lɛb̍a. 

Ɔga ɔlɔjā i ̍jo̍ōkū ni.̍ 

Lɛmiyɛ chī bī ɔ ̄ɔga lɛhi gɛ ni ̍ma. 

O̍ hɔɔ̍p̄ɛ ̄la wɔna̍ la ɔmɔm̄lɛ. 

Wɔna̍ de hī ūkpo̍he ka̍ta̍. 

O̍ chī che la ab̍ɔ ̄yī ogō yī nū pɛtɛɛ. 

Ɔga ka anɔl̍ɔ ge ̍ē de ɔlaā̍ ngmla̍a. 

O̍ tīichō ganyɔ ̄nāa abɔ ̄kpaa ge ̍ē 

ku̍ wɔna̍, wɔn̍ā hrēdēdē wā la ajɛ. 

Ɔga ge ̍ga ajɛ, wɔna̍ ē ga ichō. 

Ɔga ge ̍ga ichō, wɔna̍ ga ajɛ. 



In̍gin̍gɔɔ̍ kpɛɛ, yarinyan̍yā ku̍ ta̍  

bū wā. 

Yarinyan̍yā ka ɔl̍ɔ - oji ̍nɛ? 

Ɔga de ka de ɔ.̍ 

Ɔga ka yarinyan̍yā ɔl̍ɔ ge ̍chu̍chu̍u! 

Ɔ̍lɔ ge ̍kū abɔɔ̍ brii ko̍ō! 

Wɔna̍ ɔl̍ɔ ge ̍wā ma̍, ɔl̍ɔ ge ̍de  

ku̍ bī abɔɔ̍ ko̍ō! 



Yarinyan̍yā de chɛ.̄ 

Yarinyan̍yā kū abɔɔ̍ ē gbeyī wɔna̍. 

Igbo̍ nīi o̍ wā ma̍, o̍ bɛ la anu̍ tū la ajɛ. 

O̍ de mlɛ gura̍, gwɛɛ̍nya ɔjā yī nū ɔpɔɔ̄pɛ.̄ 

Ɔga i ̍je ̍ɔkɔ gɛ ni.̍ 

Lɛmiyɛ i ̍chī bī ɔ ̍lɛhi gɛ ni.̍ 

Ɔga chɛr̄ī wā la ajɛ. O̍ ga wɔlɛ.̍ 

O̍ wā ge ̍ta̍ ɔna la ɔn̄ɛ.̄ 

O̍ ka aɛl̍ɛ ge ̍ta̍ wɔtɛ ̍yī yarinyan̍yā. 

Ɔ̍lɔ de o̍gra yī aa̍ bīya gba̍a̍ mɛ.̍ 

Ɔ̍lɔ bī ik̍rɛɛ̍miyɛ ge ̍rɛ ma̍ an̍ɛ. 

Ɔ̄chī ɔmɛpa e ̍nyɔ ̄majɛ majɛ. 

E̍ ga yarinyan̍yā la ɔgā la̍. 

E̍ la̍ ɔ ̍gba̍a̍. 

E̍ wā ge ̍ma̍ ɔ ̍la u̍tu yī ɔchi ̍ɔha̍. 

Ɔga ka ɛl̍ɛ ge ̍kɔɔ̍ ̄la ɔl̍ɔ pap̍a̍. 



Ɔga ga la ūkū tū ɔ ̍la u̍tu ɔpɔɔ̄pɛ.̄ 

O̍ gba ɔ ̍ubu tiy̍abɔ ̄la wɔna̍ mlɛ. 

Anu̍ nīi yarinyan̍yā de ya̍ kpa̍ri ̍

kpar̍i ̍yɛ aa̍ an̍ɛ. 



Ɔga ma̍ ɔ ̄chii̍,̍ 

ta̍ kpu̍u̍ la ɛhɛ tu ɔ.̍ 

Ic̍hin̍ab̍ɔ ̄de yɛh̄ī 

wā ba̍ lipu̍. 



Lɛlā Ojo̍ōje ̍Ka Ɔ̄chɛ Ūkpo̍hɛ Ɔ̍lɔ I ̍Bī Anu̍ Ni ̍

Ic̍hin̍ab̍ɔ ̄ya̍ lɛlā yī ij̍yēyī ij̍yēyī tū 

āchɛ. 

O̍ che ikpo̍ ka anɔl̍ɔ ge ̍ē ya̍ āchɛ 

ib̍obo. 

O̍ e ̍hɛhɛ ē tū ā chɛ. 

O̍ ka ɛl̍ɛ i ̍jɛɛ̍l̄ā ni.̍ 

Anɔl̍ɔ jɛɛ̍l̄ā bū la ayekū. 



Ɔwɔ ɔl̍ɔ de lɛlā ojo̍ōje ̍de anu̍ an̍ɛ. 

Ɔla̍ā ohu̍ nīi anɔl̍ɔ gwo̍ wɔlɛ ̍tū iyī anu̍ 

an̍ɛ. 

Lɛlā ɔha̍ ɔl̍ɔ ge ̍gbo, anɔl̍ɔ ē gwɛɛ̍nya ē tū 

la u̍nu̍ yī anu̍ kee̍.̍ 

O̍ ka anɔl̍ɔ ge ̍ē de lɛlā ojo̍ōje ̍wa̍a̍ kpo̍. 

O̍ ka ɔc̄hɔc̄hɛ ɔl̍ɔ i ̍ge ̍ē ma̍ ɔha̍lɔha̍ ni.̍ 

O̍ de kpo̍ cha̍cha̍ tū la lipu̍ yī yɛh̄ī. 

O̍ ka anɔl̍ɔ ge ̍ē de gbō iyī anu̍ lōri ̍yī anu̍. 

O̍ de ajɛ ya̍ ba̍ ɔ.̍ 

O̍ ka aba̍ kpa̍a nīi anɔl̍ɔ ge ̍ē nāa lɛlā 

ojo̍ōje ̍nūma̍ ge ̍ē che ma̍? 



O̍ bla tū ichō yī arī yī nū. 

O̍ ka ɔl̍ɔ hwɔhi. 

O̍ ka anɔl̍ɔ ge ̍ē de trɛb̍a abɔɔ̍. 

O̍ nāa yɛh̄ī yī lɛlā ojo̍ōje,̍ o̍ de wā 

ba̍ la lipu̍. 

O̍ yɛ ge ̍ē tū ichō. 

O̍ i ̍tū mɛ ni.̍ 

O̍ ge ̍chɛr̄ī la anu̍, o̍ ē praa̍  

wā la ajɛ. 



In̍gin̍gɔɔ̍ kpɛɛ ɔga ku̍ ta̍ bū wā. 

O̍ che ɔ ̍ikpo̍ ka oji ̍nīi ɔl̍ɔ ē ya̍ ma̍? 

Ic̍hin̍ab̍ɔ ̄ka anɔl̍ɔ ē ya̍ ɔjā. 

Anɔl̍ɔ ē nāa ɔjā yī anu̍ che gāa uchō. 

Ɔga ma̍ ɔ ̍chii̍,̍ ta̍ kpu̍u la ɛhɛ tu ɔ.̍  



Ɔga de ic̍hin̍a̍bɔ ̄ka ɔl̍ɔ hii̍chī gba̍a̍. 

Ɔ̍lɔ de yɛh̄ī wā ba̍ la lipu̍ ma̍, ɔl̍ɔ ge ̍ē 

tū ichō kana̍ ma̍. 

Ɔ̍lɔ ge ̍de wī, de wā ba̍ la okwihi. 

Ic̍hin̍ab̍ɔ ̄de wī hī lipu̍, wā ba̍ la  

okwihi bɛɛ̍n̄ɛ.̄ 

Ɔga ka ɔl̍ɔ ge ̍tū ichō gɛ. 

O̍ tū la anu̍ gbajɛ ga ichō. 

Ɔga ka ɔl̍ɔ ma̍ mɛ?̍ 

Ɔga pīya ɔjā yī nū. 

Ic̍hin̍ab̍ɔ ̄che aa̍ chii̍ ̍la ichō ma̍, 

o̍ gbɛriy̍a̍ yī lɛlā ojo̍ōje ̍yī ɔga ɔlaā̍. 

O̍ ka anɔl̍ɔ i ̍je ̍lɛlā kwɛɛ̍jī mɛ ni.̍ 



Lɛlā yī ojo̍ōje ̍ɔl̍ɔ i ̍ma̍ hɔ ̄la abɔ ̄

yī ɔc̄hɛ ūkpo̍he ni?̍ 

O̍ tu̍ hī yɛh̄ī lɛlā ojo̍ōje ̍chiya 

wā la ajɛ. 

Ic̍hin̍ab̍ɔ ̄de ya̍ jōgō che abɔɔ̍ la uchō. 

Lɛlā yī yɛchɛ waa̍̍ ma̍ - liwō yī yɛnɔ nɛ. 

Liwō yī yɛnɔ i ̍hā ɔc̄hɛ ūkpo̍he ni.̍ 

Lɛlā ojo̍ōje ̍chichi i ̍jī la abɔ ̄yī ɔc̄hɛ  

ūkpo̍he ē mɛ ni.̍ 

A ge ̍ka aal̍ɔ je ̍kak̍a̍, ɔha̍ hɔ ̄abɔɔ̍ kpɛɛ 

nīi ɔc̄hɛ ɔha̍ je ̍hi ̍awɔ. 






